
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্রথম অধ্যায় : ছরচিরি ও বরমচালের বাৎস্য শ্রীহট্টের ইতিবৃত্ত ১৯৭
পরগণা-বরমচাল গং রামনারায়ণ সংবাদ
ভানু নারায়ণের দ্বিতীয় পুত্রের নাম রাম নারায়ণ। বিষ্ণুপুর গ্রামের স্থাপয়িতা ধৰ্ম্ম নারায়ণ
তাহার তৃতীয় পুত্র ছিলেন। রাম নারায়ণের নামান্তর ব্রহ্ম নারায়ণ ৯ রাজনগরের রাজ বিপ্লব কালে ইনি পাগড়িয়া নামক পাৰ্ব্বত্য দুর্গ আশ্রয় করিয়ছিলেন। খেয়াজ ওসমানের বাশিরখা
নামক সেনা নায়ক১০ কয়েকটি সৈন্য সহ তাহার অনুসরণ করিলে, তিনি পাগড়িয়া নামক পথ দিয়া তথা হইতে বরমচাল চলিয়া যান। তথায় কিছু দিন অবস্থিতির পর, তাহার পুত্রদ্বয়ের উদ্যোগে সেইস্থানে এক প্রকাণ্ড বাটীকা হয়। রাজ ভ্রাতাকে জন সাধারণ “রাজা" বলিয়াই সম্বোধন করিত, তাহার এই নবনিৰ্ম্মিত বাটিকা কাজেই “রাজবাড়ী" বলিয়া আখ্যাত হয়।
ভাটেরার তাম্রশাসনে "নবপঞ্চাল" সংজ্ঞক স্থানটি বরমচাল বলিয়া অনুমিত হয়, এইস্থানে ব্ৰহ্মনারায়ণ বাটিকা প্রস্তুত করায় তাহার নামে ইহা “ব্রহ্মচাল" বলিয়াও কথিত হইয়া থাকে। বরমচালের রাজবাটী বৰ্ত্তমানে ভগ্নাবশেষে পরিণত হইয়াছে। বাড়ীর চারিদিকে প্রায় ২৫টি পুষ্করিণী আছে। ঐ বাড়ীর কিয়দংশ বরমচাল চা বাগানের ভুক্ত হইয়া গিয়াছে। আসাম বেঙ্গল
রেলওয়ের কুলাউড়া ষ্টেশন হইতে শ্রীহট্ট শহরাভিমুখে যে শাখা লাইন গিয়াছে, তাহার বরমচাল (বা রাজবাড়ী) ষ্টেশন উক্ত রাজবাড়ীর একাংশেই অবস্থিত।
ভূমি বিভাগ
রাম নারায়ণের পুত্রদ্বয়ের নাম প্রভাকর ও বিভাকর ছিল। প্রভাকর ও বিভাকর পৈতৃক বাটিকাতেই বাস করেন ও সেই স্থানে কয়েকটি পুষ্করিণী খনন করাইয়াছিলেন; এই সৎকীৰ্ত্তির জন্য প্রভাকর ও বিভাকর যথাক্রমে রামচন্দ্র খা ও বিভাপতি খা এই দুই উপনাম বা উপাধিতে খ্যাত হন। তৎপর দুই ভাই বরমচাল পরগণাকে দুইভাগে বিভাগ ক্রমে ভোগ করেন; পাৰ্ব্বত্য কোটি ছড়াকে মধ্যসীমা নিৰ্দ্ধারণ করিয়া উত্তরভাগ রামচন্দ্র খা এবং দক্ষিণাংশ বিভাপতি খা গ্রহণ করেন।
ভাটেরার তাম্রশাসনে গুড়াবয় বলিয়া একটা স্থানের নাম পাওয়া যায়, গুড়াবয়ী বৰ্ত্তমান গুড়াবই হইতে অভিন্ন বোধ হয়। বিভাপতি খা এই স্থানে এক বৃহৎ দীঘ খনন করাইয়া বাড়ী প্রস্তুত করেন। রামচন্দ্র খাও ভ্রাতার অনুকরণে টিকরা গ্রামে (নন্দ নগরে) এক বৃহৎ দীর্ঘিকা খনন ও বাড়ী প্রস্তুত ক্রমে তথায় গমন করেন।
সন্তান সন্তুতি
রামচন্দ্র খার হরিহর, রত্নাচার্য ও পুরন্দর নামে তিন পুত্র হয় । হরিহর খা উপাধি প্রাপ্ত
হইয়া টিকরাতেই অবস্থিতি করেন, রত্ন সিঙ্গুর গ্রামে গমন করেন এবং পুরন্দর উত্তর আগ বাসী
হন। ইহাদের বংশধরবর্গ তওস্থানে অবস্থিতি করিতেছেন। বিভাপতি খার পুত্র গৌরপতি খা,
তৎপুত্র হরিপতি খা;১১ হরিপতি নিজ নামে হরিনগর গ্রাম স্থাপন করেন । হরিপতির পুত্র
৯. "১২৩৪ বাংলা নহে ১৩ বৈশাখ" তাবিখের লিখিত বংশ তালিকায় এইরূপই লিখিত আছে। শ্ৰীযুত সতীশচন্দ্র রায় চৌধুরী আমাদিগকে যে বংশ তালিকা দিয়াছেন, তৎসহ ইহার ঐক্য নাই ও তদনুসারে ধৰ্ম্ম নারায়ণ দ্বিতীয় এবং রাম নারায়ণ তৃতীয়। পরন্তু তিনি রাম নারায়ণের নামান্তর (ব্রহ্ম নারায়ণ) থাকা একবারে অস্বীকার করেন এবং ব্রহ্মচাল নামের সহিত ব্ৰহ্ম নারায়ণ নামেব সম্বন্ধ প্রসঙ্গের প্রতিবাদ করিয়াছেন ।
১০. বাশির খা সৈন্য সহ যে স্থানে অবস্থিতি করিয়াছিলেন, তাহা একটি টীলা; ঐ টীলাটি “বাশির খাঁর টীলা" নামে খ্যাত হইয়াছে। বরমাচালের শ্রীপুর মৌজায় দিগাইছড়া চা-বাগানের নিকট একটা স্থান “খোয়াজ ওসমানের গড়" নামে কথিত হয়। এই স্থানে তাহার কোন সৈনিক বা স্বয়ং তিনি সৈন্য সমাবেশ ও গড়
ন, সন্দেহ নাই ।

		 এই পাতা শেষ সম্পাদিত হয়েছে ০২:৩৪টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







